
Ebenezer 
Mikumorgunin 12. apríl kl. 10 – 
12 møtast foreldur og børn undir 
skúlaaldur. 
Mikukvøldið 12. apríl kl. 20: Bønar- 
og uppbyggingarmøti.
Langafríggjadag 14. apríl kl. 20: 
Evangeliskt møti.
Páskadag 16. apríl kl. 11: 
Minnismáltíð Harrans. 
Páskadag 16. apríl kl. 12: 
Sunnudagsskúli.
Páskadag 16. apríl kl. 11: 
Evangeliskt møti.

Frelsunarherurin
Tórsgøta 19, Tórshavn
Skírisdagur kl 18.00 Evangeliskt 
møti. Major Inger Marit Nygård talar. 
Náttarði aftaná.
Langi fríggjadagur kl 18.00 
Evangeliskt møti. Major Inger Marit 
Nygård talar.
Páskadagur kl. 08.00 Páskafrøi.
Páskadagur kl. 18.00 Evangeliskt 
møti. Major Inger Marit Nygård talar.
2. páskadagur kl. 11.00 
Halganarmøti. Major Inger Marit 
Nygård talar.

Adventistakirkjan
Leygardagin 15. april 
Kl. 10 Sabbatsskúli: Birgir 

Johannesen
Kl. 11 Gudstænasta: Laila og Elly 
Nielsen

Frá Kirkju- og missiónshúsinum
á Argjum.
Skírisdag kl. 11.00: Gudstænasta 
Langa Fríggjadag kl. 11.00: 
Gudstænasta 
1. Páskadag kl. 11.00: Gudstænasta 
1. Páskadag kl. 18.00: Einki møti 
- Víst verður til páskastevnuna í 
Meinigheitshúsinum.
2. Páskadag kl. 11.00: Gudstænasta

Meinigheitshúsið í Havn
Páskamøtir:
Langi fríggjadagur, kl. 18, Møti v/ 
Árna Jacobsen
Leygardagin, kl. 19.30, Møti v/ 
Andreas Andreasen
Páskadagur, kl. 18, Møti v/ Ejvind 
Mouritsen
2. Páskadagur, kl. 18, Møti v/ Jákup 
Jakobsen
Bønarløta er hálvan tíma áðrenn 
møtini

Frá Filadelfia
Landavegur 22, Tórshavn
Mikudagin 12. apríl Kl. 16.30 Bøn 
fyri Ísrael og býnum

Keldan í Skálafirði
PÁSKASTEVNAN 2017:
Skírishósdag kl. 18, Møti við Paula 
Høj. Barnamøti kl. 18
Langafríggjadag kl. 10:30, 
Morgunmøti. Kl. 18, Kvøldmøti og kl. 
21 Awake XL
Leygardagin kl. 10:30, 
Leiðsluseminar, kl. 18, Kvøldmøti, Kl. 
21, Awake XL, kl 23, Awake Praise
1.Páskadag, Kl. 11 Morgunmøti, Kl. 
18, Kvøldmøti og kl, 21, Sangurin 
og tú
2.Páskadag kl. 11, Morgunmøti, 
Kl.18, Kvøldmøti

Missións- og ungdómshúsið
á Glyvrum 
Skírhósdag 13. apríl kl. 17:00 Møti, 
Amaliel og Simony vitna og syngja
Langa fríggjadag 14. apríl kl. 21:00 
Ungdómsmøti, Bodil Jacobsen talar
Evni: Guð mín, Guð mín, hví fórt tú 
frá mær?
Páskaaftan 15. apríl
kl. 19:00 Møti á Toftum. Mariann 
Poulsen talar. Menn úr Rituvík 
syngja
kl. 22:00 Stórt ungdómstiltak 
Páskadag 16. apríl kl. 19:00 Møti á 
Toftum. Ovi Brim talar. Tabor-kórið 
syngur
2. páskadag 17. apríl kl. 15:00 

Spennandi felags sunnudagsskúli 
á Toftum. kl. 19:00 Møti á Toftum. 
Jógvan Højgaard talar. Todos syngur
Soli Deo Gloria
Onki møti verður á páskum vegan 
páskastevnuna í Kelduni.
www.keldan.fo

Svínoy
Møti og hugnaløta
Mikukvøldið 12.apríl kl.20.00 
verður møti í kirkjuni í Svínoy við Pól 
Johannessen  
Eftir møtið verður hugnaløta í 
lærarahúsinum við kaffi, hugna og 
spurnakapping
Øll hjartaliga vælkomin

KFUM & K, Klaksvík
Skírisdag
Kl.18.00 Møti við Jonnu Johannessen
Langa fríggjadag
Kl.18.00 Møti við Jóannes 
Johannessen 
Páskadag
Kl.18.00 Møti við Jørmund Foldbo. 
Sangkreftir úr Leirvík syngja
Eingin sunnudagsskúli, men 
familjuguðstænasta 2.páskadag 
kl.11.00 við Hanus á Gørðun og 
barnakórið í KFUM & K syngur
Kl.20.30 Felagsungdómsmøti
2.Páskadag

Kl.18.00 Møti við Pól Johannessen. 
Gospelkórið, ”Sola Gratia” syngur
Møtini páskadag og 2 páskadag 
verða skipað í samstarvi við 
missiónshúsini í Leirvík, Fuglfirði og 
Gøtu.
KFUM & K ynskir øllum einar 
gleðiligar páskir

Stórmøtir í Trongisvágs skúla
Langa fríggjadag kl 18.00 talar 
Kristian Martin Petersen. Mansbólkin 
syngur. Høvi verður at lata eina gávu 
til arbeiðið.
Leygarkvøldið kl 20.00 talar Silas 
Olofson.  Mourits Mohr Viderø 
syngur.
Páskadag kl 18.00 talar Niels Jacob 
Nielsen. 
Streingjakórið í Porkeri syngur. Høvi 
verður at lata eina gávu til arbeiðið.
Á hvørjum møti verður eitt innslag 
fyri børnini. Drekka verður aftana 
hvørt møti.  Møguleiki verður fyri 
samtalu og forbøn.

NØVN

Mammu okkara, Fíu undir Leitinum, til minnis
2. desember 1940 – 5. februar 2017

At ein mamma fer úr lívinum er eitt 
skilmark, sum verður standandi, 
sum “áðrenn” og “aftaná”. Ein 
mamma er ein institutión í lívinum. 
Ein skansi, ein skjøldur, sum altíð 
kann hellast afturá. Tó at mamma 
gjørdi lítið um seg og ikki gjørdi 
nakran háva av sær sjálvari, so “var 
hon altíð har”. Nú er hon ikki meira.

Mamma var fødd í Elduvík hin 
2. desember í tí Harrans ári 1940. 
Hon var dóttir Joel og Annu Joen­
sen í Frammistovu. Joel var borin 
til Frammistovugarðin í Elduvík, 
meðan Anna kom frá Gjógv, úr 
Sámalsstovu. Omma, t.e. Anna, var 
m.a. systir hinar tá so navnframu 
gjáarmenn Christoffur í Sámals­
stovu og Gull-Símun, sum setti 
búgv í Havn og gjørdist ein havnar­
mynd burturav.

Barnaárini vaks mamma upp í 
Elduvík. Eitt av fagrastu støðum í 
landinum. Tó at henni dámdi stak 
væl í Húsavík, har hon og pápi 
settu búgv í 1973, var hon trúgv 
móti heimbygdini. Sum børn vóru 
vit hvørja einastu páska-, summar- 
og heystferiu við mammu og 

ferðaðust 
í 
Elduvík. 

Eitt 

Eldorado fyri okkum børn og ein 
tíð, sum vit er mammu serstakliga 
takksom fyri.

Mamma og pápi giftust í 1971 og 
búsettust á Kepli ella inni í Trøð í 
Húsavík. Ein serliga hugnalig stað­
seting í bygdini, burtur frá húsum 
men við alfaravegin, har fólk koma 
og fara. Fuglur, seyður og veð­
ur settu sín livandi dám á hetta 
stað. Mamma dugdi væl at skapa 
hugnan og at spekja umhvørvi. 
Tjøldur, spógvar og alt livandi 

gjørdist spakt rundan um hana og 
komu ofta í hond hjá henni.

Undir krígnum var mamma 
smágenta, og hóast sín tá heilt 
unga aldur mintist hon fleiri fyri­
brigdi frá krígnum. Hon nevndi 
ofta, hvussu blíðir eingilsku soldát­
arnir vóru við børnini, segði frá 
minunum, sum ruku upp á land, 
hvussu grammir elduvíkingar vóru 
eftir “minutráði”, tó at lóðuri enn 
var í minuni. Og eisini stóð púra 
klárt fyri henni á sinni, tá mina 
brast í Elduvík og grót dundi niður 
yvir Frammistovu. Kvisturin, har 
børnini vanliga svóvu, fekk stóran 
skaða men, sum mamma segði, var 
tað “eitt Guðs undur” at øll hetta 
kvøldið vóru løgst niðri undir, tí 
annars var ikki væl vorði.

At seta seg sjálva fremst lá ikki 
til mammu. Hon var lítillátin, og 
legði alla orku í at vera um okkum 
børnini. Mesta av tíðini var hon 
heimagangdi og aldi okkum upp, 
eins og nógvar konur tá gjørdu og, 
sum hon var von við heimanífrá. 

Mamma var gløgg. Tó at hon 
sjálvdan legði upp í kjak ella annað, 

gjørdi hon oftast niðurstøðurnar 
aftaná, og hevði hon, sum oftast 
rætt, tá samanum kom. Og soleiðis 
var við hennara eygleiðing og í 
nógvum lívsins viðurskiftum.

Mamma dugdi at síggja tað 
stuttliga í lívinum. Hon var skemt­
ingarsom. Tað hevði hon ikki frá 
fremmandum. Halda fyri vist, at 
frammistovuslagið hevði íborði at 
síggja tað stuttliga í løtuni. Hennara 
skemtan og látur er tagnað, men 
ikki gloymt. Frá mammu lærdu 
vit at síggja tað vakra í tí smáa. 
Tann lítla løkin, blomstrinini við 
áðarbakkan og smáar steinsetingar, 
gjørdar av mannahondum í fornum 
tíma. Hugnan í løtuni.

Minnast eina gjáarferð. Saman 
við mammu og ommu fóru vit, 
eftir at koyrandi var gjøgnum 
Norðskálatunnilin, ein túr til Gjáar. 
Fyrstu ferð okkum minnist at vera 
har. Omma var kend har norðuri í 
heimbygd hennara, og tók okkum 
við inn í hvørt einasta hús. Tað var 
ein onnur mentan, ein onnur tíð, vit 
har møttu. Minnast Drikku á Fløtti, 
sum tá var farin um 100, spurdi 

ommu “hvat gomul eru tygum 
Anna”? Omma svarar “70 ár”. “Oyje, 
doyligt at vera ungur Anna” svaraði 
Drikka. Omma var 74, hon fór, og 
mamma gjørdist 76. Drikka, sum 
gjørdist væl yvir 100, helt hetta 
vera ungan aldur. Soleiðis er lívið 
so ymiskt lagað. Løtan var minnilig.

At mamma skuldi fáa ringa 
sjúku, og brádliga verða tikin frá 
okkum, kom óvart á. Hon og pápi 
fingu 49 ár saman. Men hon hevði 
livað sítt lív, og legði lívið í Harrans 
hendur. Hon var pínuleys og, sum 
hon livdi, soleiðis slóknaði hon. 
Friðarliga í heiminum.

Mamma og pápi fingu okkum 
trý børn, og hava seks ommu og 
abbabørn, sum øll sakna hana, nú 
hon er farin. Til føðingardagar, 
hátíðir og har familjan kemur sam­
an og heima í Húsavík er nú ein 
sessur tómur. Men minnini liva.

Við hesum fáu orðum lýsa 
vit frið yvir minni yvir mammu 
okkara,  Fíu undir Leitinum. Elskað 
og saknað.

Børnini

TILTØK OG LÝSINGARTORG

Arbeiði

Grava og planera
Grava og planera.  Urtagard v.m.  Måla 
og pussa.  Tlf 224910
224910

Arbeiði
Smáveg. umvæling/viðlíkahald kann 
ger. fyri privat og smærri fyritøkur, 
helst í Havn,  td. rudding, burturbeining, 
skelting, timbur, el, urtagarðar o.a.  
Tlf 275946

B.H.C smíð Timbur og snikkaratænasta
Treingja hús tykkara til ábøtur? Vit 
átaka okkum alt timburarbeiði, vit 

garantera dygdarsmíð, skjótt og til ein 
rímiligan kostnað. Royn okkum!  B.H.C 
smíð
tlf. 218991

Býli í Føroyum

Býli ynskist til leigu
Vit eru eini hjún við einum barni, sum 
leita eftir bústað í Tórshavn, frá 1.mai, 
max 8000 írkn. øllum. Vit eru friðalig og 
gjalda til tíðina. Marianna
288246

Søker ibud
Hej jeg är en rolig man som søker 
en kamar i torshavn mellan maj och 

augusti. Max 5000.
222790

Fundir

Aðalfundur
Djóraverndarfelagið hevur aðalfund 
leygardagin 29.apríl, kl 15, í KFUM, 
Hoydalsveg 6, Tórshavn.  Skrá sambart 
lógum felagsins.

Húsarhaldstól

Til sølu
Lítil frystiboks H:83 B:54 D:54. 
Innbygningsovnur H:59 B:59 D:55 
.Stálvask vid BlandingsbattarídiH: 26 

B:51 D:38.Áhugad ringi 
571654

LEIGA HVÍTVØRUR VIÐ KEYPSRÆTTI
VASKIMASKINUR,TURKITRUMLUR,UPPV
ASKIMASKINUR,KOMFÝRAR OG VASKI/
TURKIMASKINUR .EINKI DEPOSITUM 
ÓKEYPIS ÚTKOYRING UM ALT LANDIÐ   
SÍ  MEGNA.FO
Megna v/ Guttorm Mortensen tlf 
251160

Samband

Teilendsk kvinna ynskir samband.
52 ára gomul teilendsk kvinna ynskir 
samband við mann 50-57 ár. Hon er 

sera fitt og hjálpsom. Um áhugi er send 
telefonnr. til Bilettmerki 52.

Ymiskt

Video Kamera
hevur onkur eitt videokamera HITACHI 
58 ella eitt sum brúkar HI 8 kasetti at 
lata ella selja mær.  Vinarliga SMS til 
mín (Norge)
0047 41556846


